
						Saka Wikisumber

					

					


					
					
					Kaca iki wis divalidasi

	Ibu	:	“Hara ta, Ibu dijak glenyengan. Bocah athik.”

	Teguh	:	“Sampun duka lho, Bu, mangke mindhak ketingal sepuh kados eyang, Marakke ibu ki ndadak ngalem barang. Kula isin ngaten.”

	Ibu	:	“Ya wis, ya wis, yen ora gelem dialem ya ora apa-apa. Mengko wae yen Bapak Wis kondur dakaturake. Kowe nyuwun hadhiyah apa, Lik?"

	Teguh	:	“Sampun nyumanggakaken keparengipun Ibu. Boten inggih boten menapa-menapa.”






B. Ukara-ukara iki wacanen, aksara kang katulis dhoyong kedalna kang trep !


	1. O, inggih, Bu, kula kesupen.
	2. Anu, Bu, angsal pangestunipun. Ibu kula lulus.
	3. Wah, wah, ibu ki kok ngalem adu arep.
	4. E, ya sokur ta, Le, Bapak ibu bungah banget.
	5. Iya iya, Kuwi kabeh Kaling ahaning Allah Kang Maha
Kuwasa.
	6. Ora liwat padha gedhekna iman, tawakal lan sumungkemmu marang Allah Kang Maha Asih.





II. Maca titi


A. Wacanen batin ! 


Katampi Mlebet ing SMP



Sasampunipun lulus ujian SD, Teguh Purwadi lajeng cepak-cepak prabot kangge mlebet ing SMP. Piyambakipun ndhaftaraken kalih panggenan, inggih punika ing SMP Negeri I tuwin ing SMP Negeri IV. Perlunipun, bok manawi satunggal boten katampi, saged katampi ing satunggalipun.

Rehning para lulusan SD punika cacahipun kathah sanget, pramila boten sadaya saged katampi ing SMP Negeri. Kangge nyaring supados adil, boten emban cindhe emban siladan,

